1. Dandin: Kavyadarsa, Paricchedas 1 & 2 (6th-7th century)

समुच्चयोपमाप्यस्ति न कान्त्यैव मुखं तव  
 ह्लादनाख्येन चान्वेति कर्मणेन्दुं इतीदृशी   । । २.२१  । ।
2. Bhamaha: Kavyalamkara (7th century)

3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti

5. Anandavardhana: Dhvanyaloka (820-890)

यथासङ्ख्यध्वनिर्यथा
अङ्कुरितः पल्लवितः कोरकितः पुष्पितश्च सहकारः  ।
अङ्कुरितः पल्लवितः कोरकितः पुष्पितश्च हृदि मदनः  । ।
अत्र हि यथोद्देशं अनूद्देशे यच्चारुत्वं अनुरणनरूपं मदनविशेषणभूताङ्कुरितादिशब्दगतं तन्मदनसहकारयोस्तुल्ययोगितासमुच्चयलक्षणाद्वाच्यादतिरिच्यमानं आलक्ष्यते  । एवं अन्येऽप्यलङ्कारा यथायोगं योजनीयाः  । । ध्वा_२.२७   । ।
6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)

8. Kuntaka: Vakroktijivita, with auto-commentary (950-1050)

9. Mammata: Kavyaprakasa (11th century)

#<तत्सिद्धिहेतावेकस्मिन्यत्रान्यत्तत्करं भवेत् ।
समुच्चयोऽसौ ...>#

तस्य प्रस्तुतस्य कार्यस्य एकस्मिन्साधके स्थिते साधकान्तराणि यत्र संभवन्ति स समुच्चयः  । उदाहरणं ----
     {दुर्वाराः स्मरमार्गणाः प्रियतमो दूरे मनोत्युत्सुकं
          गाढं प्रेम नवं वयोतिकठिनाः प्राणाः कुलं निर्मलं  ।
     स्त्रीत्वं धैर्यविरोधि मन्मथसुहृत्कालः कृतान्तोक्षमो
          नो सख्यश्चतुराः कथं नु विरहः सोढव्य इत्थं शठः  । ।५०७ । ।}

                    %<(शार्ङ्गधरपद्धति)>%

अत्र विरहासहत्वं स्मरमार्गणा एव कुर्वन्ति  । तदुपरि प्रियतमदूरस्थित्यादि उपात्तं  । ।
एष एव समुच्चयः सद्योगेऽसद्योगे सदसद्योगे च पर्यवस्यतीति न पृथक्लक्ष्यते  । तथाहि ----
     {कुलममलिनं भद्रा मूर्तिर्मतिः श्रुतिशालिनी
          भुजबलमलं स्फीता लक्ष्मीः प्रभुत्वमखण्डितं  ।
     प्रकृतिसुभगा ह्येते भावा अमीभिरयं जनो
          व्रजति सुतरां दर्पं राजन्त एव तवाङ्कुशाः  । ।५०८ । ।}

                    %<(भोजऽस्Sअरस्वतीकाण्ठाभरण ५.३६८)>%

अत्र सतां योगः  । उक्तोदाहरणे त्वसतां योगः  ।
     {शशी दिवसधूसरो गलितयौवना कामिनी
          सरो विगतवारिकं मुखमनक्षरं स्वाकृतेः  ।
     प्रभुर्धनपरायणः सततदुर्गतः सज्जनो
          नृपाङ्गणगतः खलो मनसि सप्त शल्यानि मे  । ।५०९ । ।}

                    %<(भर्तृहरिऽस्णीतिशतक ४५)>%

अत्र शशिनि धूसरे शल्ये शल्यान्तराणीति शोभनाशोभनयोगः  । ।
10. Mammata: Kavyaprakasa [Karikavali]

तत्सिद्धिहेतावेकस्मिन्यत्रान्यत्तत्करं भवेत् ।
समुच्चयोऽसौ स त्वन्यो युगपद्या गुणक्रियाः   । । ११६  । ।
11. Vamanacarya Ramabhatta Jhalakikar’s Balabodhini commentary

#<तत्सिद्धिहेतावेकस्मिन्यत्रान्यत्तत्करं भवेत् ।
समुच्चयोऽसौ>#

तस्य प्रस्तुतस्य कार्यस्य, एकस्मिन्साधके स्थिते साधकान्तराणि यत्र संभवन्ति स समुच्चयः  ।
उदाहरणम्-- दुर्वाराः स्महमार्गणाः प्रियतमो दूरे मनोऽत्युत्सुकं गाढं प्रेण नवं वयोऽतिकठिनाः प्राणाः कुलं निर्मलं  ।
स्त्रीत्वं धैर्यविरोधि मन्मथसुहृत्कालः कृतान्तोऽक्षमो नो सख्यश्वतुराः कथं नु विरहः सोढव्य इत्थं शठः  । । ५०७  । ।
अत्र विरहासहत्वं स्मरमार्गणा एव कुर्वन्ति तदुपरि प्रियतमदूरस्थित्यादि, उपात्तं  ।
एष एव समुच्चयः सद्योगेऽसद्योगे सदसद्योगे च पर्यवस्यतीति न पृथक्लक्ष्यते  ।
तथाहि-- कुलममलिनं भद्रा मूर्तिर्मतिः श्रुतिशालिनी भुजबलमलं स्फीता लक्ष्मीः प्रभुत्वमखण्डितं  ।
प्रकृतिसुभगा ह्येते भावा अमीभिरयं जनो व्रजति सुतरां दर्पं राजन्त एव तवाङ्कुशाः  । । ५०८  । ।
अत्र सतां योगः  ।
उक्तोदाहरणे त्वसतां योगः  ।
शशी दिवसधूसरो गलतयौवना कामिनी सरो विगतवारिजं मुखमनक्षरं स्वाकृतेः  ।
प्रभुर्धनपरायणः सततदुर्गतः सज्जनो नृपाङ्गणगतः खलो मनसि सप्त शल्यानि मे  । । ५०९  । ।
अत्र शशिनि धूसरे शल्ये शल्यान्तराणीति शोभनाशोभनयोगः  ।
(सू- १७९)
12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

16. Rajasekhara: Kavyamimamsa (10th century)

17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)

#<गुणाक्रियायौगपद्यं समुच्चयः  । । ऱुआस्स्_६५  । ।>#

19. Jayaratha’s Vimarsini ((1150-1200 AD)

20. Vidyacakravartin’s Samjivani

#<गुणाक्रियायौगपद्यं समुच्चयः  । । ऱुआस्स्_६५  । ।>#

गुणानां क्रियाणां च यौगपद्यं समुच्चयः  ।
व्याचष्टे-गुणानामिति  ।
विकल्पेति सङ्गतिकथनं  ।
विदलितेति  ।
प्र(ख)लमुखानि दुर्दान्तप्रचुराण्  ।
अत्र वैमल्यमालिन्ययोः समुच्चयः  ।
अयमिति  ।
एकपदे युगपद्भवितव्यं भूतमित्यर्थः  ।
अत्र उपमतिभूतिक्रिययोः  ।
वैचित्र्यान्तरायाह-एतद्विभिन्नेति  ।
बिभ्राणेति  ।
शल्यभरणं शयनादिक्रियाहेतुः  ।
अत्र शयनादीनां एकाधिकरणतया समुच्चयः  ।
गुणसमुच्चयोऽपि सुज्ञान इत्याह-एवमिति  ।
गुणक्रिययोः संभृतयोरपि संभवतीति दर्शयति-केचिदिति  ।
न्यञ्चदिति-चक्षुरिह चक्षुर्विकारः  ।
एकैकं चक्षुरन्यक्रियं भिन्नव्यापारं वर्तते  ।
अतो हेतो रसवशात् ।
रस इह शृङ्गारःषद्दग्विकाराणामेषां तदेकनिष्ठत्वात्कथं भिन्नक्रियं न्यञ्चितमित्यर्थः  ।
यदपाङ्गे न्यञ्चति  ।
उक्तं हि मया भरतसंग्रहे - "स्यान्नयञ्चितन्नयञ्चदपाङ्गभाव" इति  ।
"अपाङ्गसङ्कोचितकुञ्चितं स्यातुन्मुखं" इत्युदञ्चितस्य लक्षणं  ।
उदञ्चितं दूर्ध्वमपाङ्गवृत्ति निमेषशून्यं हसितं विहासि  ।
साकूतमाकाङ्क्षितभावगर्भं आकेकरं तिर्यगरालतारं  । ।
व्यावृत्तं विलितं  ।
"तिर्यङ्निवृत्तं वलितं विलोक्य प्रेम्णा सुदूरं परिवल्ग[दुक्तम्]"  ।
प्रसादि प्रसन्नं  ।
"सभ्रूविलासं स्मयते प्रसन्नं संमील्यमानं मुकुलं वदन्ति  ।
" सप्रेम प्रेमगर्भं  ।
"स्यात्प्रेमगर्भं असौ द्रवाय (?)"  ।
कम्पमुत्कम्पितपक्ष्मतारं  ।
स्थिरं विदूरान्तरितार्थनिष्ठं  ।
उद्भ्रू-उद्वर्तितं तूर्ध्वविकम्पितभ्रू  ।
भ्रान्तं मदमन्थरं स्यात् । ।
अपाङ्गवृत्ति विक्षेपि  ।
विक्षेपि पार्श्वे यदपाङ्गवृत्ति  ।
[विकचण्] विकासि  ।
विकासि दृश्ये सविशेषलक्षं  ।
मज्जन्निहाञ्चितं  ।
नासाग्रनिष्ठान्तुनिहञ्चिताख्यं  ।
तरङ्कोत्तरं तरङ्गितं  ।
"तरङ्गितं यद्युतिरुर्मिकल्पा  ।
" साश्रु उत्कण्ठितं  ।
"उत्कण्ठितं रागनिबद्धबाष्पं  ।
" योजयति-अत्राकेकरेत्यादि  ।
नन्वाकूतप्रसादप्रेम्णां गुणवचनत्वेऽपि समासतद्धिताद्यर्थैस्तिरोधानमित्यत आह-प्रसादिसप्रेमेत्यादि  ।
समासादयो हि सम्बन्धाभिधायिनः  ।
सम्बन्धश्च सिद्धरूपो गुणात्मा  ।
न गुणावचनानां स्वभावं भिनत्ति  ।
साकूतं सत्प्रेम इति समासः  ।
प्रसादीतितद्धितः  ।
निगमयति-एवमयमिति  ।
व्यस्तत्वेन उभौ समस्तत्वेन एकेति त्रिधा  ।
"गुणक्रियायौगपद्ये त्रिविधःस्यात्समुच्चयः " ।
21. Jayadeva [alias Piyusavarsa]: Candraloka (1200 AD)

भूयसां एकसम्बन्ध-भाजां गुम्फः समुच्चयः   ।
नश्यन्ति पश्चात्पश्यन्ति भ्रश्यन्ति च तव द्विषः   । । ५.९६  । ।
22. Visvanatha kaviraja: Sahityadarpana ) (1384 AD)

#<समुच्चयोऽयमेकस्मिन्सति कार्यस्य साधके  ।
खलेकपोतिकान्यायात्तत्करः स्यात्परोऽपि चेत् । । सूत्र १०.८४  । ।>#

#<गुणौ क्रिये वा युगपत्स्यातां यद्वा गुणक्रिये  ।>#

यथा मम--
"हंहो धीरसमिर ! हन्त जननं ते चन्दनक्ष्माभृतो दाक्षिण्यं जगदुत्तरं परिचयो गोदावरीवारिभिः  ।
प्रत्यङ्गं दहसीति मे त्वमपि चेदुद्दामदावाग्निव- न्मत्तोयं मलिनात्मको वनचरः किं वक्ष्यते कोकिलः"  । ।
अत्र दाहे एकस्मिंश्चन्दनक्ष्माभृज्जन्मरूपे कारणे सत्यपि दाक्षिण्यादीनां हेत्वन्तराणामुपादानं  ।
अत्र सर्वेषामपि हेतूनां शोभनत्वात्सद्योगः  ।
अत्रैव चतुर्थपादे मत्तादीनामशोभनानां योगादसद्योगः  ।
सदसद्योगो यथा--
"शशी दिवसधूसरो गलितयौवना कामिनी सरो विगतवारिजं मुखमनक्षरं स्वाकृतेः  ।
प्रभूर्धनपरायणः सततदुर्गतः सज्जनो नृपाङ्गनगतः खलो मनसि सप्त शल्यानि मे"  । ।
इह केचिदाहुः--"शशिप्रभृतीनां शोभनत्वं खलस्याशोभनत्वं चेति सदसद्योगः" इति अन्ये तु--"शशिप्रभृतीनां स्वतः शोभनत्वं धूसरत्वादीनां त्वशोभनत्वमिति सदसद्योगः"  ।
अत्र हि शशिप्रभृतिषु धूसरत्वादेरत्यन्तचितत्वमिति विच्छित्तिविशेषस्यैव चमत्कारविधायित्वं  ।
"मनसि सप्तशल्यानि मे" इति सप्तानामपि शल्यत्वेनोपसंहारश्च  ।
"नृपाङ्गनगतः खल" इति तु क्रमभेदाद्दुष्टत्वमावहति सर्वत्र विशेष्यस्यैव शोभनत्वेन प्रक्रमादिति  ।
इह च खलेकपोतवत्सर्वेषां कारणानां साहित्येनावतारः  ।
समाध्यलङ्कारे त्वेककार्यं प्रति साधके समग्रेऽप्यन्यस्य काकतालीयन्यायेनापतनमिति भेदः  ।
"अरुणे च तरुणि नयने तव मलिनं च प्रियस्य मुखं  ।
मुखमानतं च सखि ते ज्वलितश्चास्यान्तरे स्मरज्वलनः"  । ।
अत्राद्येर्ऽथे गुणयोर्यौगपद्यम्, द्वितीये क्रिययोः  ।
उभयोर्यौगपद्ये यथा--
"कलुषं च तवाहितेष्वकस्मात्सितपङ्केरुहसोदरश्रि चश्रुः  ।
पतितं च महीपतीन्द्र ! तेषां वपुषि प्रस्फुटमापदां कटाक्षैः"  । ।
"धुनोति चासिं तनुते च कीर्तिम्"  ।
इत्यादावेकाधिकरणेऽप्येष दृश्यते  ।
न चात्र दीपकम्, एते हि गुणक्रियायौगपद्ये समुच्चयप्रकारा नियमेन कार्यकारणकालनियमविपर्ययरूपातिशयोक्तिमूलाः, दीपकस्य चातिशयोक्तिमूलत्वाभावः  ।
23. Mahesvarabhatta’s Vijnapriya and 24. Anantadasa’s Locana (1400)

#<समुच्चयोऽयमेकस्मिन्सति कार्यस्य साधके  ।
खलेकपोतिकान्यायात्तत्करः स्यात्परोऽपि चेत् । । साहित्यदर्पण १०.८४  । ।>#

#<गुणौ क्रिये वा युगपत्स्यातां यद्वा गुणक्रिये  ।>#

     ************* टीका *************
     #<विज्ञप्रियाः>#

     (वि, ष) चतुर्विदं समुच्चयालङ्कारमाह---समुच्चयोयमिति  ।
     धान्यमर्दनखले कपोतानामेकदापतनं तन्न्यायस्यन्न्यायादित्यर्थः  ।
     अन्यद्भेदत्रयमाह---गुणऽविति  ।
     गुणद्वयं वा क्रियाद्वयं वा गुणक्रियाद्वयं वा यदि युगपद्वर्णितं स्यादित्यर्तः  ।
     #<लोचनाः>#

     (लो, अ) समुच्चय इति  ।
     तृतीयपादेन समाधेर्व्यवच्छेदः  ।
     तच्च वृत्तावेव सुव्यक्तं  ।
     तत्करः तस्य कार्यस्य साधकः  ।
     ********** टीका संपूर्णा **********
यथा मम--
"हंहो धीरसमिर ! हन्त जननं ते चन्दनक्ष्माभृतो दाक्षिण्यं जगदुत्तरं परिचयो गोदावरीवारिभिः  ।
प्रत्यङ्गं दहसीति मे त्वमपि चेदुद्दामदावाग्निव- न्मत्तोयं मलिनात्मको वनचरः किं वक्ष्यते कोकिलः"  । ।
     ************* टीका *************
     #<विज्ञप्रियाः>#

     (वि, स) हंहो धीरेति . मन्दस्यैव धैर्यवत्त्वेनाकार्यनिवृत्तिरूपेण सम्बोधनं  ।
     चन्दनेति  ।
     चन्दनसम्बन्धात्सुगन्धेरेव महाजनजन्यत्वेन सम्बोधनं  ।
     दाक्षिण्यमिति  ।
     दक्षिणदिग्भवस्यैव जगद्विलक्षणविचक्षणत्वमुक्तं  ।
     परिचय इति  ।
     जलसम्बन्धे शीतलस्यैव पुण्यनदीसम्बन्धेन महत्त्वमुक्तं  ।
     ईदृशस्त्वमिति विरहे मे मम प्रत्यङ्गं दावाग्निवद्दहसि चेत्तदा मत्त उन्मत्तो मलिनात्मकः कुष्णवर्ण एव कुटिलस्वभावः  ।
     वनचरत्वेन च लोकव्यवहारानभिज्ञः कोकिलः किं वक्ष्यते ? स सुतरां धक्ष्यतीत्यर्थः  ।
     #<लोचनाः>#

     (लो, आ) धीरः वंशेन विधिना पाण्डित्यच्च, क्ष्माभृत्पर्वतः भूधरणक्षमः कश्चित्महापुरुषः  ।
     दाक्षिण्यं दक्षिणा दिक्जन्मसरलता च  ।
     मलिनात्मकः श्यामः कुटिलाशयश्च  ।
     हेतूनां धीरत्वादीनां सन्तः शोभनाः  ।
     ********** टीका संपूर्णा **********
अत्र दाहे एकस्मिंश्चन्दनक्ष्माभृज्जन्मरूपे कारणे सत्यपि दाक्षिण्यादीनां हेत्वन्तराणामुपादानं  ।
अत्र सर्वेषामपि हेतूनां शोभनत्वात्सद्योगः  ।
अत्रैव चतुर्थपादे मत्तादीनामशोभनानां योगादसद्योगः  ।
     ************* टीका *************
     #<विज्ञप्रियाः>#

     (वि, ह) अत्रेति  ।
     अदाहकत्वे इत्येव पाठः  ।
     दाहकत्वे इति प्रामादिक एव पाठः  ।
     चन्दनक्षमेत्यादीनामदाहकहेतुत्वं श्लोकव्याख्यायामेव व्याख्यातं  ।
     चतुर्थपाद इति  ।
     दाहं प्रति हेतूनां मत्तत्वादीनामित्यर्थः  ।
     सत्त्वासत्त्वे उपादेयत्वानुपादेयत्वे  ।
     ********** टीका संपूर्णा **********
सदसद्योगो यथा--
"शशी दिवसधूसरो गलितयौवना कामिनी सरो विगतवारिजं मुखमनक्षरं स्वाकृतेः  ।
प्रभूर्धनपरायणः सततदुर्गतः सज्जनो नृपाङ्गनगतः खलो मनसि सप्त शल्यानि मे"  । ।
     ************* टीका *************
     #<विज्ञप्रियाः>#

     (वि, क) शशीति  ।
     एते सप्त धूसरत्वविशिष्टशय्यादयः सप्त मनसि शल्यानीत्यर्थः  ।
     अनौचित्यदर्शनेन शल्यवद्दुः खदायित्वात् ।
     तेष्वनौचित्यं दर्शयति---शशीति  ।
     उज्ज्वलमूर्तेस्तस्य दिवसधूसरत्वमनुचितं  ।
     एवं गलितयौवनायाः कामवत्त्वं कामिन्या गलितयौवनत्वं वा अनुचितं  ।
     एवं सरसो वारिजशून्यत्वं  ।
     शोभनाकृतेर्मूर्खस्याक्षरेण विद्यया शून्यत्वं  ।
     प्रभोर्धनपरायणत्वं, धनपरायण जनस्य प्रभुत्वं वा  ।
     सज्जनस्य सततदुर्गतत्वं सततदुर्गतस्य सज्जनत्वं वा, नृपाङ्गण गतस्य खलत्वं, खलस्य नृपाङागणगतत्वं वा अनुचितामित्यर्थः  ।
     अत्र शोच्यानां विधेयानां सदसत्त्ववशात्सदसद्योगः  ।
     तत्र दैवाधानदोषेण शोच्यस्य सत्त्वं स्वाधीनदोषेण शोच्यस्यासत्त्वं  ।
     तत्र शशिनो धूसरत्वं, कामिन्या गलितयौवनत्वस्य विधेयत्वपक्षे गलितयौवनात्वं, सरसो वारिजशून्यत्वं, स्वाकृतेरनक्षरमूर्खत्वं, सज्जनस्य दुर्गतत्वं तदैव दोषात्शोच्यत्वेन शोभनं  ।
     गलितयौवनायां कामवत्त्वस्य विधेयत्वपक्षे विधेयस्य तस्य प्रभोर्धनपरायणस्य धनपरायणे प्रभुत्वस्य वा, विधेयस्य खले नृपाङ्गणगतत्वस्य नृपाङ्गणगते खलत्वस्य वा बिधेयस्य स्वाधीनदोषेण शोच्यत्वाद शोभनत्वमिति विधेयानामेव सदसत्त्वं  ।
     ********** टीका संपूर्णा **********
इह केचिदाहुः--"शशिप्रभृतीनां शोभनत्वं खलस्याशोभनत्वं चेति सदसद्योगः" इति अन्ये तु--"शशिप्रभृतीनां स्वतः शोभनत्वं धूसरत्वादीनां त्वशोभनत्वमिति सदसद्योगः"  ।
अत्र हि शशिप्रभृतिषु धूसरत्वादेरत्यन्तचितत्वमिति विच्छित्तिविशेषस्यैव चमत्कारविधायित्वं  ।
"मनसि सप्तशल्यानि मे" इति सप्तानामपि शल्यत्वेनोपसंहारश्च  ।
"नृपाङ्गनगतः खल" इति तु क्रमभेदाद्दुष्टत्वमावहति सर्वत्र विशेष्यस्यैव शोभनत्वेन प्रक्रमादिति  ।
इह च खलेकपोतवत्सर्वेषां कारणानां साहित्येनावतारः  ।
समाध्यलङ्कारे त्वेककार्यं प्रति साधके समग्रेऽप्यन्यस्य काकतालीयन्यायेनापतनमिति भेदः  ।
     ************* टीका *************
     #<विज्ञप्रियाः>#

     (वि, ख) पूर्वोक्तश्लोकेपि विधेयानामेव तथात्वाद्भिन्नाभिप्राय ग्रन्थकृन्मनसि कृत्वापरोक्तं सदसद्योगं दर्शयति---इह केचिदिति  ।
     एतन्मते उद्देश्यानां विशेष्याणामेव सदसत्त्वं  ।
     मतान्तरमाह---अन्ये त्विति  ।
     एतन्मते उद्देश्यविधेययोर्विशेष्यविशेषणयोः सदसतोर्योगः  ।
     तेषां मते तथात्वमेव विच्छित्तिविशेषाच्चमत्कारस्तदृर्शयति---अत्रहीति  ।
     उद्देश्ये सत्त्वासत्त्वाभ्यां तु तेषां मतेन चमत्कार इत्यर्थः  ।
     तेषां सदसत्त्वे एव तावदलङ्कारः  ।
     प्रत्युत प्रथमपक्षे तादृशनिर्देशः क्रमभङ्गमावतीत्यर्थः  ।
     (वि, ख) तदेव ग्राहयति---सर्वत्रेति  ।
     शसी धूसर इत्याद्युद्देश्यविधेयार्थकसर्ववाक्ये इत्यर्थः, अयं च दोषः, खले नृपाङ्गणगत्वस्य विधेयता गतत्वस्य विधेयतापक्ष एव नृपाङ्गणगतदे खलत्वस्य विधयता पक्षेतूद्देश्यः शोभन एवेति नैष दोष इति बोध्यं  ।
     एककारणादेव सुकरे कार्ये दैवात्कारणान्तराऽगमनरूपात्समाध्यलङ्कारादस्य भेदमाह---इह च खलेति  ।
     एकस्यैवेति  ।
     कार्यं प्रति एकस्यैव समग्रे साधकत्वेऽसमग्रकारणवृत्तिर्न साधकत्वे इत्यर्थः  ।
     #<लोचनाः>#

     (लो, इ) द्वितीयपक्षे सुगतिं दर्शयति  ।
     विशेष्यस्य शशिकामिनीप्रभृतेः सूत्रस्य तृतीयपादं विशदयति--इह चेति  ।
     काकतालीनन्यायेनेति  ।
     ********** टीका संपूर्णा **********
"अरुणे च तरुणि नयने तव मलिनं च प्रियस्य मुखं  ।
मुखमानतं च सखि ते ज्वलितश्चास्यान्तरे स्मरज्वलनः"  । ।
अत्राद्येर्ऽथे गुणयोर्यौगपद्यम्, द्वितीये क्रिययोः  ।
     ************* टीका *************
     #<विज्ञप्रियाः>#

     (वि, ग) गुणयोः क्रिययोश्च योगपद्यरूपं समुच्चयमाह---अरुणे चेति  ।
     अत्र चकारौ यौगपद्यबोधकौ  ।
     तौ च ययोरुत्तरभूतौ तयोर्यौगपद्यबोधकौ इत्यत आहात्राद्ये इति  ।
     ********** टीका संपूर्णा **********
उभयोर्यौगपद्ये यथा--
"कलुषं च तवाहितेष्वकस्मात्सितपङ्केरुहसोदरश्रि चश्रुः  ।
पतितं च महीपतीन्द्र ! तेषां वपुषि प्रस्फुटमापदां कटाक्षैः"  । ।
     ************* टीका *************
     #<विज्ञप्रियाः>#

     (वि, घ) कलुषं चेति  ।
     अहितेषु विपक्षेषु, महीपतीन्द्रेति सम्बोधनं  ।
     अत्र पूर्वार्धे गुणोत्तरं चकारः, पारर्धे तु क्रियात्तरमित्यनयोर्यौगपद्यं  ।
     धुनोति चेति  ।
     एकाधिकरणे रणस्थलरूपे  ।
     व्यधिकरण्येप्येष दृश्यते इति काव्यप्रकाशकृत्, यथा--- "कृपाणपाणिश्च भवान्रणक्षितौ  ।
     रसाधुवादाश्च सुराः सुरालये"  । ।
     इत्यत्र रणक्षिति सुरालयरूपाधिकरणभेदः  ।
     ********** टीका संपूर्णा **********
"धुनोति चासिं तनुते च कीर्तिम्"  ।
इत्यादावेकाधिकरणेऽप्येष दृश्यते  ।
न चात्र दीपकम्, एते हि गुणक्रियायौगपद्ये समुच्चयप्रकारा नियमेन कार्यकारणकालनियमविपर्ययरूपातिशयोक्तिमूलाः, दीपकस्य चातिशयोक्तिमूलत्वाभावः  ।
     ************* टीका *************
     #<विज्ञप्रियाः>#

     (वि, ङ) "धुनोति चासिऽ मित्युदाहरणे एकस्मिन्कर्तृकारकेऽनेकक्रियासम्बन्धादनेकक्रियास्वेककारकरूपदीपकप्रसाक्तिमाशङ्क्य निषिध्यति---न चात्रेति  ।
     एते गुणाक्रियायौगपद्ये ये समुच्चयप्रकारास्ते कार्यकारणयोर्यः पौर्वापर्य्यरूपः कालनियमः तद्विपर्य्ययरूपातिशयोक्तिमूला इत्यर्थः  ।
     दर्शितोदाहरणेषु सर्वत्रैव गुणयोः क्रिययोर्वा कार्यकारणभावसत्त्वेपि यौगपद्योक्तेः  ।
     दीपके तु तथात्वं नास्तीत्याह---दीपकस्येति  ।
     इदमुपलक्षणम्---तत्र यौगपद्यस्याप्यविवक्षणं भेदकमिति बोध्यं  ।
     तथा चेत्तद्द्वयाभावे सतीति विशेषणं देयमित्यभिप्रायः  ।
     ********** टीका संपूर्णा **********
25. Visvesvara Kavicandra: Camatkaracandrika (1400)

#<द्रव्यादीनामनेकेषां द्रव्यादौ विनिवेशनं  ।
समुच्चयस्स्यादन्येऽपि चार्थास्तस्यैव भक्तयः  । । ८.४७  । ।>#

स तावच्चतुर्धा  ।
द्विपदाश्रयो बहुपदाश्रय उभयवर्गाश्रयोऽनुभयाश्रयश्चेति  ।
तत्र द्विपदाश्रयो द्विधा प्रतिपदद्योतक उत्तरपदद्योतकश्चेति  ।
तत्राद्यो यथा
लोकोत्तरं शुद्धिगुणं दधाना राजाधिकां कान्तिमुदञ्चयन्ती  ।
श्रीसिङ्गभूपाल भुवि त्बदीया मूर्तिश्व कीर्तिश्व मुदं तनोति  । । ८.*८२  । ।
अत्र मूर्तिः कीर्तिरिति द्वे वस्तुनी प्रतिपदं द्योतकेन चकारेण एकस्यां तनोतीति क्रियायां समुच्चित्य निवेशिते  ।
तेन तनुत इति द्विवचनं चार्थे द्वन्द्वसमासश्व भवतीति सोऽयं क्रियायां द्रव्यसमुच्चयो नाम प्रतिपदद्योतको द्विपदाश्रयस्समुच्चयभेदः  ।
स एवोत्तरपदाश्रयद्योतको यथा
मदान्धव्यापारप्रकटितसदान्धःपरिकरः प्रति स्याद्व्यामिश्र स्फुटपटहझाङ्कारपटिमा  ।
जिकीषा संरंभस्तव सपदि सिङ्गक्षितिपते विपक्षाणां लक्ष्णी चलयति समुत्कण्ठयति च  । । ८.*८३  । ।
अत्र चलनोत्कण्ठालक्षणे द्वे वस्तुनी उत्तरपदवर्तिना द्योतकेनैकस्मिन्नेव विपक्षलक्ष्मीलक्षणे धर्मभूते द्वव्ये समुच्चयेनैककालमेव निवेशित इति सोऽयमुत्तरपदगतद्योतको नाम द्विपदाश्रयसमुच्चयभेदः  ।
बहुपदाश्रयोऽपि पूर्वपद्द्विधा  ।
तत्राद्यो यथा
न्यायक्रमश्च भुजदण्डपराक्रमश्च कालज्ञता च करुणा च कृतज्ञता च  ।
काव्यज्ञता च कविता च वदान्यता च त्वां सिङ्गभूप......प्रपरिष्करोति  । । ८.*८४  । ।
अत्र न्ययपराक्रमादयः प्रतिपदाश्रयद्योतकेनैकस्यां परिष्करणक्रियायां समुच्चयेन निवेश्यन्ते  ।
तेन परिष्कुर्वन्तीति बहुवचनं द्वन्द्वसमासश्च न भवितीति सोऽयं प्रतिपदगतद्योतकोनाम बहुपदाश्रयसमुच्चयभेदः  ।
सोऽयं च कारणबाहुल्येन पुराणछायां स्मृतिपथमवतारय न्नातीव चमत्कारकारीत्यस्माकं मतं  ।
तथापि पुरातनगतानुगतिकाश्रद्धया समुदाहृतं तदिदं सरससाहित्यसिद्धान्तमर्मज्ञैस्तितितिक्षतव्यं  ।
द्वितीयो यथा
अनन्तभोगाश्रयणं विभुत्वं चक्रप्रियत्त्वं घनसत्त्वता च  ।
श्रीसिङ्गभूपे श्रितपारिजाते प्रत्यक्षनारायणतां व्यनक्ति  । । ८.*८५  । ।
अत्रानन्तभोगाश्रयादीनि वस्तून्युत्तरपदवर्तिना चकारेण व्यनक्तीत्येकस्यां क्रियायां समुच्चीयन्ते न व्यञ्जयन्तीति बहुवचनं समासश्च न भवतीति सोऽयमुत्तरपदगतद्योतको नाम बहुपदाश्रयसमुच्चयभेदः  ।
उभयवर्गाश्रयः पुनरुत्तरपदवर्तिद्योतक एव  ।
यथा च
श्रीसिङ्गभूपाल कवीश्वराणां पुण्यातिरेकादिदमाविरासीत् ।
काव्यं प्रशस्तं तव कगीर्तनं च सतां श्रियां सज्जनरञ्जनं च  । । ८.*८६  । ।
अत्र काव्यं कीर्तनं चेति द्वे क्रिये  ।
श्रीसद्भावः सज्जनानुरञ्जनञ्चेति द्वौ गुणौ  ।
एवं बहून्यपि वस्तूनि द्वन्द्वश उत्तरपदवर्तिना द्योतकेनाविरासीदित्येकस्यां क्रियायां निवेश्यन्ते  ।
तेन सन्तीति बहुवचनं द्वन्द्वसमासश्च न स्यादिति सोऽयमुभ्यवर्गाश्रयस्समुच्चयः  ।
अनुभयाश्रयः पुनरविद्यमानद्योतकत्वादन्वाचयस्येवास्य विषयो दीपकेनाहृत इती नोदाह्रियते  ।
इतरेतरयोगोऽपि द्विपदाश्रयादिभेदेन चतुर्विधः  ।
तत्रोत्तरपदवर्तिद्योतको द्विपदाश्रय इतरेतरयोगो यथा
श्रीसिङ्गभूपतिमणेर्द्युमणेश्च नित्यं पश्य द्वयोरुदयतोर्हि महोदयश्रीः  ।
कल्याणदानरतयोश्शरणागताना- मारूढविष्णुपदसेवनया निकामं  । । ८.*८७  । ।
अत्र नायकप्रभानायकौ द्वे द्रव्ये पश्येत्येकस्मिन्गुणपदे यदितरेतरयोगेन निवेशिते तद्द्वयोरित्यत्र तद्विशेषणयोश्च द्विवचनविक्षायां समासश्च भवतीति सोऽयं तथोक्त इतरेतरयोगस्ससुच्चयभेद एव  ।
एवमितरेतरयोगेऽपि द्योतकयोगा उदाहर्तव्याः  ।
स एवानुभयाश्रयो यथा
निष्पन्दमुग्धमवलोकितमस्तलज्जा चेष्टा कपोलतलकन्दलिता स्मितश्रीः  ।
श्रीसिङ्गभूमिरमणे तरुणीजनानां भावस्थितिं पिशुनयन्ति सखीजनाय  । । ८.*८८  । ।
अत्रावलोकितचेष्टास्मितमिति वस्त्वनितरेतरयोगेन तरुणीजनानुराग निवेदनक्रियायां निवेश्यत इति सोऽयमनुभयाश्रयेतरेतरयोगस्समुच्चय एव  ।
समाहारोऽपि पूर्ववच्चतुर्विधः  ।
तत्रानुभयाश्रयो यथा
सौन्दर्यं मदने सुखं सुरपतौ भाग्यं निधीनां प्रभौ कारुण्यं रघुनायके चतुरिमा चाणूरमल्लद्विषि  ।
धर्मो धर्मतनूभवे वितरणं विद्याधराधीश्वरे तत्सर्वं श्रितवत्सले विलसति श्रीसिङ्गभूमीश्वरे  । । ८.*८९  । ।
अत्र सर्वं तदित्यनेन सौन्दर्यादीनां समुदाय एवानुसन्धीयते  ।
तस्य च तिरोभूतावयवभेदत्वे समाहारः  ।
स चेह तदित्येकवचनान्तेन नपुंसकेन च कथ्यते  ।
न चेह क्वचिदपि चकारादिर्विद्यते  ।
द्योतक इति सोऽयमुनभयाश्रयः समहारः समुच्चय एव  ।
इतरे द्योतकवन्तः समाहाराः स्वयमूह्याः  ।
अन्वाचयस्तु क्रियाविषय एव  ।
तत्र द्योतकस्तूत्तरपदाश्रय एव  ।
यथा
उद्दण्डप्रतिगण्डभैरविभो संकल्पकल्पद्रुम श्रीसिङ्गक्षितिपालशेखर यशोविक्तारनिस्तारक  ।
साधूनां परिरक्षणाय धरणीं जित्वा भजेथाः श्रियं पङ्क्तिञ्च प्रतियायिनां पुनरपि स्वे स्वे पदे स्थापिता  । । ८.*९०  । ।
अत्र भजेथा इति नायककर्तृकां श्रीकर्मकत्वेन क्रियामुपन्यस्य तत्कर्तृकमेव प्रतिपालनकर्मसंस्थापनक्रियां त्व न्वाचयेन निवेशितमिति सोऽयमन्वाचयोऽपि समुच्चयभेद एव  ।
26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)

29. Vamana: Kavyalamkarasutra, with Vrtti (1400-1500)

30. Rupa Gosvamin: Natakacandrika (1489–1564)

31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

33. Kavi Karnapura: Alankarakaustubha (around 1550)

३६. समुच्चयम् ।
॥ कारिका २८६ ॥
.   .   .   .   .   .   .   .   . एकस्मिन्यत्र साधके ।
साधकान्तरनिर्देशं स समुच्चय इष्यते ॥
समुच्चय इति । नात्र केवलमनेकेषामेकत्र निबन्धो, न वा गुणक्रिययोर्युगपदभिधानमात्रम्, परम्—वृद्धा युवानं शिशवं कपोतां खले यथामी युगपत्पतन्ति तद्वेदककार्यानुष्ठानात्मा प्रौढोक्तिमूलेऽपि यौगपद्यतात्पर्यकत्वेन सार्थकनामायम् । अञ्चलेनैकदेशेनेति यावत। समाध्यलङ्कारादस्य भेदं सर्वस्वकृदादिभिं सूचितम् । 
प्रकृतकार्यस्यैकस्मिन्नैव साधके सिद्धे सिद्धत्वोपयोगार्थे साधकान्तरनिर्देशं समुच्चयम् । यथा—

दुरापोऽयं कृष्णं सहजतरलं मानसमिदं
सुदुर्वारं कामो गुरुतरकरालो गुरुजनम् ।
नवीनैषोत्कण्ठा नवमपि वयो नातिचतुरं 
सखीलोको हा धिग्भवतु कथमाधेरुपशमम् ॥८.१३३॥
अत्राधेरुपशमाभावस्य कृष्णदुरापत्वमेव मुख्यं साधकम्, तत्रान्येषां साधकानामुपादानेनायं समुच्चयम् । एष च सदसदुभययोगात्त्रिधा । सत्शोभनम्, असदशोभनम्, उभयं शोभनाशोभनम् । 
सद्योगे, यथा—

रूपं कुलं वल्लभदुर्लभत्वं 
शीलं कला कान्तिरुदारता च ।
एकेन चैषामपरा सगर्वा
राधे समस्तैरपि ते न गर्व ॥८.१३४॥
असद्योगे, यथा—

संसारमार्गो ह्यधमं स्वभावात्
कर्माणि तस्मिन्कटुकण्टकानि ।
गतागताभ्यामिह खेद एव 
तथापि नास्मिन्कुजनो विरज्येत॥८.१३५॥
सदसद्योगे, यथा—

प्रियं प्रणयकोविदं प्रणयिनी सदैवोत्सुका
खलं क्षतपराक्रमो गुरुजनं खलोक्तासहम् ।
गृहं गृहपतिच्युतं मनसिजस्य पञ्चेषवम्
कलावति बहिश्चरा इव लसन्त्यमी पञ्च नम् ॥८.१३६॥
अत्र प्रियादयं सन्तं खलोऽसन॥
॥ कारिका २८७ ॥
गुणो गुणक्रियाभ्यां च क्रियया च क्रियापरम् ॥
अपरं समुच्चय इत्यर्थम् । गुणेन गुणो, यथा—

व्रजपतिनन्दनहृदयं राधायामेधिताभिलाषं च ।
सापि च भृशमनुरक्ता तस्मिन्निति सहजभावसार्वज्ञ्यम् ॥८..१३७॥
अत्र साभिलाषत्वानुरक्तत्वे गुणी । अञ्चलेनान्यालङ्कारम् । शुद्धोऽयं तथा न चमत्करोति, अतं सङ्करतयोदाहृतम् । गुणं क्रियया, यथा—

अरुणं च नीलमलिनप्रभमपि नयनं प्रिये मयि ते ।
आसन्नश्च ममायं हृदि कम्पश्चम्पकद्योते ॥८.१३८॥
क्रियया क्रिया, यथा—

हरिरभ्यास्यति मथुरामिति वार्ता नं श्रुतौ च विनिहन्ति ।
मम तु सखी भवति न वेत्यपि शङ्का मे मनश्च मूर्च्छयति ॥८.१३९॥
34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara

39. Alankara adhyaya agni purana

अन्यत्राप्यनुवृत्तेस्तु भवेदनियमोपमा ।
समुच्चयोपमातोऽन्यधर्मबाहुल्यकीर्तनात॥११॥
40. Bharata – nATyashAstra

41. Bhatti – rAvaNavadham

